ԱՄՓՈՓԱԹԵՐԹ

  ««ԱՐՏԵԿ ՓՈՎԵՐ ՍԻՍՏԵՄՍ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆԸ «ԱԼՅԱՆՍ» ԱԶԱՏ ՏՆՏԵՍԱԿԱՆ ԳՈՏՈՒ 

ՇԱՀԱԳՈՐԾՈՂՆԵՐԻ ՌԵԵՍՏՐՈՒՄ ՆԵՐԱՌԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	 1. ««ԱՐՏԵԿ ՓՈՎԵՐ ՍԻՍՏԵՄՍ» սահմանափակ պատասխանատվությամբ ընկերությանը «Ալյանս» ազատ տնտեսական գոտու շահագործողների ռեեստրում ներառելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետում «համար» բառից առաջ անհրաժեշտ է լրացնել «և արտահանման» բառերը՝ հաշվի առնելով, որ նույն կետի համաձայն «ԱՐՏԵԿ ՓՈՎԵՐ ՍԻՍՏԵՄՍ» ՍՊԸ-ն «Ալյանս» ազատ տնտեսական գոտու շահագործողների ռեեստրում ներառվում է արտադրության և արտահանման ոլորտում գործունեության իրականացման համար:
	Ընդունվել է։

	2. Նախագծի 2-րդ կետում «5 տարի, բայց ոչ ավել, քան «Ալյանս» ազատ տնտեսական գոտու գործունեության ժամկետը» բառերն անհրաժեշտ է փոխարինել «մինչև 2023 թվականի օգոստոսի 1-ը» բառերով՝ հաշվի առնելով, որ «ԱՐՏԵԿ ՓՈՎԵՐ ՍԻՍՏԵՄՍ» ՍՊԸ-ն 19.04.2021թ.-ի գրությամբ ՀՀ Էկոնոմիկայի նախարարի պաշտոնակատար Վահան Քերոբյանին ուղղված գրությամբ խնդրել է շահագործողի կարգավիճակ տրամադրել մինչև 2023 թվականի օգոստոսի 1-ը՝ «Ալյանս» ազատ տնտեսական գոտու գործունեության ժամկետը 2023 թվականին լրանալու հիմքով:
Վերոգրյալով պայմանավորված անհրաժեշտ է քննարկել Ազատ տնտեսական գոտու շահագործողների ռեեստրում ներառվելու վկայականը «ԱՐՏԵԿ ՓՈՎԵՐ ՍԻՍՏԵՄՍ» ՍՊԸ-ին 3 տարի ժամկետով տրամադրելու նպատակահարմարության հարցը՝ հաշվի առնելով, որ ընկերության ներկայացրած ծրագիրը կազմված է 5 տարի ժամկետով:
	Չի ընդունվել։

Համաձայն ՀՀ կառավարության 2019 թվականի հունիսի 6-ի N 727-Ն որոշման հավելված 3-ով հաստատված կարգի 4-րդ կետի՝ «Ազատ տնտեսական գոտու շահագործողների ռեեստրում ներառվելու վկայականը տրվում է հայտատուի կողմից ներկայացված ժամկետով՝ գործարար ծրագրի հիման վրա, բայց ոչ ավելի, քան ազատ տնտեսական գոտու գործունեության ավարտը:»։ Հաշվի առնելով այն հանգամանքը, որ ընկերությունը գործարար ծրագիրը ներկայացրել է 5 տարի ժամկետով, սակայն «Ալյանս» ազատ տնտեսական գոտու գործունեության ժամկետը լրանում է 2023 թվականի օգոստոսի 1-ին (վերջինս նախատեսվում է երկարաձգել), որոշման նախագծում նպատակահարմար է նշել «5 տարի, բայց ոչ ավել, քան «Ալյանս» ազատ տնտեսական գոտու գործունեության ժամկետը» բառերը։

	3. Նախագծի 3-րդ կետի 2-րդ ենթակետում անհրաժեշտ է հստակ սահմանել, թե որ օրվանից սկսած 1 աշխատանքային օրվա ընթացքում է վկայականի պատճենը տրամադրվում ՀՀ պետական եկամուտների կոմիտեին:
	Ընդունվել է։

	4. Նախագիծն անհրաժեշտ է համաձայնեցնել ՀՀ ֆինանսների նախարարության և ՀՀ պետական եկամուտների կոմիտեի հետ:
	Մասամբ է ընդունվել։
Հաշվի առնելով, որ Ֆինանսների նախարարության և Պետական եկամուտների կոմիտեի ներկայացուցիչներն ընդգրկված են Ազատ տնտեսական գոտիների հարցերով միջգերատեսչական հանձնաժողովի կազմում, և նրանց կողմից ստացվել են ընկերության կողմից ներկայացված հայտի դրական գնահատականներ, ուստի վերջիններիս հետ որոշման նախագծի ևս մեկ անգամ քննարկումը համարվում է ոչ նպատակահարմար։



